Pou Piblikasyon Imedya: 12/17/2025 GOUVENE KATHY HOCHUL

GOUVENE HOCHUL JWENN DEKLARASYON KATASTWOF FIZIK NAN MEN
ADMINISTRASYON TI BIZNIS ETAZINI AN POU MET KAY, LOKATE AK BIZNIS
DIFE MWA NOVANM LAN TE AFEKTE NAN MOUNT VERNON

Deziyasyon dezas fizik akode pou Konte Westchester ak konte avwazinant yo

Pre a to entere ki ba Administrasyon Ti Biznis la ta sipote efo retablisman pou
met kay, lokate ak biznis ki afekte pa dife 23 novanm 2025 la

Gouvene Kathy Hochul te anonse jodi a Eta Nouyok te jwenn yon Deklarasyon
Katastwof Fizik nan men Administrasyon Ti Biznis (Small Business Administration,
SBA) Etazini an pou Konte Westchester ak konte ki vwazen | yo tankou Putnam,
Rockland ak Bronx. Yon revizyon pa yon ajans federal te jwenn ke 88 apatman te sibi
domaj ki totalize plis pase 1.8 milyon dola nan dife ki te komanse nan yon bilding nan
Mount Vernon nan dat 23 novanm 2025 la.

"Ke m avek tout moun ki afekte pa dife trajik sa a, epi Administrasyon mwen an angaje
pou sipote kominote Mount Vernon lan pandan y ap kontinye rekipere yo", Gouveneé
Hochul te deklare. "Se poutet sa mwen te jwenn ed federal pou Nouyoke ki te afekte
pa dife 23 novanm nan, epi deziyasyon sa a enpotan pou ede efo rekiperasyon
pwopriyeté kay yo, lokate yo ak pwopriyeté biznis yo nan zon sa a."

Gwoup ki annapre yo gen dwa kalifye pou pre nan to ki ba pou katastwof SBA:

o Meét kay yo: jiska 500,000 dola pou repare rezidans prensipal yo.

o Meét kay ak lokate yo: jiska 100,000 dola pou repare oswa ranplase byen pésonel
yo ki andomaje oswa kraze.

o Pwopriyete biznis yo: jiska 2,000,000 dola pou ranplase pwopriyete, envante,
machin, ekipman ak [0t pét fizik.

e Biznis ak oganizasyon san bi likratif yo: Pré pou Katastwof avék Dega Ekonomik
jiska 2,000,000 dola pou bay fon woulman ki nesesé jiskaske operasyon nomal
yo rekomanse apre yon katastwof.

Komise Divizyon Sekirite Teritwa ak Sevis pou ljans (Division of Homeland
Security and Emergency Services, DHSES) lan, Jackie Bray, te deklare, "Yon dife
nan nivo sa a ka devaste nenpot ki le, men sitou nan epok sa a nan ane a. Li enpotan



anpil pou Nouyoke yo gen akse ak sipo yo bezwen pou yo rekipere, epi pré sa yo pral
ede anpil pou sa reyalize. Méesi Gouvene Hochul ak patné federal nou yo paske yo te
travay pou asire resous sa yo disponib.”

Yo ka soumeét aplikasyon pou pré nan ka katastwof yo sou enténét atrave Potay Pre
MySBA a nan oswa lot kote yo te anonse nan nivo lokal. Tanpri kontakte Sant Sevis
Kliyan SBA a pa imel nan disastercustomerservice@sba.gov oswa pa telefon nan 1-
800-659-2955 pou plis asistans. Moun ki soud, ki mal pou tande, oswa ki gen yon
andikap pou pale, kapab rele 7-1-1 pou jwenn akse nan sevis rele telekominikasyon yo.
Dat limit pou aplike pou pré fizik yo se 17 fevriye 2026, epi dat limit pou aplike pou pre
pou domaj ekonomik yo se 16 septanm 2026.

Pré SBA yo kapab ede pati ki elijib yo ki bezwen asistans finansyé pou yo pran wout
rekiperasyon an apre katastwof ki gen rapo ak move tan ak ot ijans yo.

Senaté Charles Schumer te deklare, "Deziyasyon katastwof Administrasyon Ti Biznis
la vle di fanmi Westchester yo ak pwopriyete biznis yo ka jwenn asistans yo vréman
bezwen apre dife devastate ki te frape Mount Vernon mwa pase a. Mwen rekonesan
pou travay Gouvene Hochul k ap ede fanmi Nouyok yo kanpe sou pye yo, epi m ap
toujou goumen pou m bay resous federal pou ede Nouyoke yo."

Senaté Kirsten Gillibrand te deklare, "Li enpotan anpil pou pwopriyete kay, lokate, ak
ti biznis nan Westchester ak konte vwazin yo gen aksé ak sipo ak finansman federal yo
bezwen pou yo rekipere apre dife devastate novanm nan. Mwen te mete ansanm ak
Gouvene Hochul pou defann asistans kritik sa a atravé Administrasyon Ti Biznis Etazini,
epi m ap kontinye travay pou delivre resous federal ke kominote atravé eta nou an
bezwen apre katastwof yo."

Reprezantan George Latimer, te deklare, "Pandan ke viktim dife nan Mount Vernon —
nan yon zon ki a yon blok de kote mwen te rete a — ap travay pou rebati ak rekipere, li
enpotan pou patné nan tout nivo gouvenman an travay pou adrese dimansyon ak echel
destriksyon ke elekté nou yo ap sibi a. Antanke manm Komite Ti Biznis nan Chanm
Reprezantan an, mwen konprann valé enkwayab asistans Administrasyon Ti Biznis pou
katastwof la pou fe kominote nou yo antye anko. Deklarasyon sa a se yon egzanp
gouvénman federal la k ap kenbe pwomes li pou sipote viktim katastwof yo, epi mwen
felisite Gouvene Hochul ak otorite lokal nou yo pou patenarya yo nan rann asistans sa a
disponib."

Majistra Mount Vernon lan, Shawyn Patterson-Hoaward, te deklare, "Ké m avek
102 fanmi ki te pedi kay yo nan dife senk alam lan nan mwa novanm pase a. Mwen vle
remesye Gouvené Hochul paske li te jwenn deziyasyon katastwof sa a, ki pral bay
rezidan Mount Vernon yon soulajman enpotan pandan y ap travay pou rebati lavi yo.
Sipo sa a asire ke fanmi yo ka jwenn ed yo bezwen pandan yon moman ki vreman difisil
epi li reflete yon angajman solid pou kanpe bo kote kominote nou an pandan tout
pwosesis rekiperasyon an."

Enfomasyon sou Divizyon Sekirite Teritwa ak Sevis pou ljans Eta a

Divizyon Sekirite Teritwa ak Sevis pou ljans yo ofri direksyon, kowodonasyon ak
soutyen nan efo y ap fé pou anpeche, pwoteje kont, prepare pou, reponn a, epi rekipere
apre atak teworis, katastwof natirél, menas, ensandi ak lot ijans. Pou jwenn plis
enfomasyon, ale sou paj Facebook DHSES la, swiv @NYSDHSES sou X oswa ale sou

dhses.ny.gov.

Resevwa mesaj téks alet ijans ak meteyo an tan reyel direkteman sou telefon ou. Voye
yon mesaj teks ak non konte oswa katye ou rete a nan 333111 pou enskri kounye a.
Aprann plis sou dhses.ny.gov/emergency-alerts.

Lot nouvél disponib sou sit www.governor.ny.gov

